
Yudhishthirakritam 1 Shri Krishna Stotram

யுதி⁴ஷ்டி²ரக்ரு’தம் 1ஶ்ரீக்ரு’ஷ்ணஸ்தோத்ரம்

ந தேஷாம் து³ஷ்கரம் கிஞ்சித்த்ரிஷு லோகேஷு வித்³யதே ।
ஸர்வலோககு³ருர்யேஷாம் த்வம் நாதோ² மது⁴ஸூத³ந ॥ 5॥
தவ ப்ரஸாதா³த்³கோ³விந்த³ வயம் ஜேஷ்யாமஹே ரிபூந் ।
யதா² பூர்வம் ப்ரஸாதா³த்தே தா³நவாந்பாகஶாஸந:॥ 6॥
ப்ரு’தி²வீவிஜயோ வாபி த்ரைலோக்யவிஜயோऽபி வா ।
த்⁴ருவோ ஹி தேஷாம் வார்ஷ்ணேய யேஷாம் துஷ்டோऽஸி மாத⁴வ ॥ 7॥
ந தேஷாம் வித்³யதே பாபம் ஸங்க்³ராமே வா பராஜய: ।
த்ரித³ஶேஶ்வரநாத²ஸ்த்வம் யேஷாம் துஷ்டோऽஸி மாத⁴வ ॥ 8॥
த்வத்ப்ரஸாதா³த்³த்⁴ரு’ஷீகேஶ ஶக்ர:ஸுரக³ணேஶ்வர: ।
த்ரைலோக்யவிஜயம் ஶ்ரீமாந்ப்ராப்தவாந் ரணமூர்த⁴நி ॥ 9॥
தவ சைவ ப்ரஸாதே³ந த்ரித³ஶாஸ்த்ரித³ஶேஶ்வர ।
அமரத்வம் க³தா: க்ரு’ஷ்ண லோகாம்ஶ்சாஶ்நுவதேऽக்ஷயாந் ॥ 10॥
த்வத்ப்ரஸாத³ஸமுத்தே²ந விக்ரமேணாரிஸூத³ந ।
ஸுரேஶத்வம் க³த: ஶக்ரோ ஹத்வா தை³த்யாந்ஸஹஸ்ரஶ:॥ 11॥
த்வத்ப்ரஸாதா³த்³த்⁴ரு’ஷீகேஶ ஜக³த்ஸ்தா²வரஜங்க³மம் ।
ஸ்வவர்த்மநி ஸ்தி²தம் வீர ஜபஹோமேஷு வர்ததே ॥ 12॥
ஏகார்ணவமித³ம் பூர்வம் ஸர்வமாஸீத்தமோமயம் ।
த்வத்ப்ரஸாதா³த்ப்ரகாஶத்வம் ஜக³த்ப்ராப்தம் நரோத்தம ॥ 13॥
ஸ்ரஷ்டாரம் ஸர்வலோகாநாம் பரமாத்மாநமச்யுதம் ।
யே ப்ரபந்நா ஹ்ரு’ஷீகேஶம் ந தே முஹ்யந்தி கர்ஹிசித் ॥ 14॥
அநாதி³நித⁴நம் தே³வம் லோககர்தாரமவ்யயம் ।
த்வாம் ப⁴க்தா யே ஹ்ரு’ஷீகேஶ து³ர்கா³ண்யதிதரந்தி தே ॥ 15॥
பரம் புராணம் புருஷம் புராணாநாம் பரம் ச யத் ।

யுதி⁴ஷ்டி²ரக்ரு’தம் 1ஶ்ரீக்ரு’ஷ்ணஸ்தோத்ரம்

ப்ரபத்³யதஸ்தம் பரமம் பரா பூ⁴திர்விதீ⁴யதே ॥ 16॥
யோऽகா³த சதுரோ வேதா³ந்யஶ்ச வேதே³ஷு கீ³யதே ।
தம் ப்ரபத்³ய மஹாத்மாநம் பூ⁴திமாப்நோத்யநுத்தமாம் ॥ 17॥
த⁴நஞ்ஜயஸகா² யஶ்ச த⁴நஞ்ஜயஹிதஶ்ச ய: ।
தம் த⁴நஞ்ஜயகோ³ப்தாரம் ப்ரபத்³ய ஸுக²மேத⁴தே ॥ 18॥
இதி மஹாபா⁴ரதே த்³ரோணபர்வணி 124அத்⁴யாயாந்தர்க³தம்
யுதி⁴ஷ்டி²ரக்ரு’தம் ஶ்ரீக்ரு’ஷ்ணஸ்தோத்ரம் ஸம்பூர்ணம் ।
மஹாபா⁴ரத । த்³ரோணபர்வ । அத்⁴யாய 124/5-18॥

